
(ಶಿವರಹಸ್ಯಾಂತರ್ಗತೇ ಉಗ್ರಾಖ್ಯೇ)
ದ್ವಿಜ ಉವಾಚ .

ವಿಭೂತಿಧಾರಣಂ ಕೃತ್ವಾ ಶಿವೈಕಶರಣೋಽಧುನಾ .

ಸರ್ವಾಘೌಘನಿವೃತ್ತ್ಯರ್ಥಂ ರುದ್ರಮಾವರ್ತಯ ದ್ವಿಜ .. 571..

ಶಿವಮಂತ್ರಸಮೂಹೋಽಯಂ ರುದ್ರಾಧ್ಯಾಯಃ ಶಿವಾತ್ಮಕಃ .
ಅತಸ್ತದ್ರುದ್ರಪಾಠೇನ ನಶ್ಯತ್ಯಘಕುಲಂ ಕ್ಷಣಾತ್ .. 572..

ನಾಮೈಕಮಪಿ ರುದ್ರಸ್ಯ ಸರ್ವಪಾಪವಿನಾಶಕಂ .

ಸ್ವರ್ಗಾಪವರ್ಗಫಲದಂ ಶೈವಂ ಜಪ್ತಂ ನ ಸಂಶಯಃ .. 573..
ಕೃತ್ವಾಪ್ಯಘಕುಲಂ ನಿತ್ಯಂ ಶಿವೈಕಶರಣೋ ದ್ವಿಜ .

ಯದಿ ರೌದ್ರಂ ಜಪೇನ್ಮಂತ್ರಂ ಸರ್ವಪಾಪೈಃ ಪ್ರಮುಚ್ಯತೇ .. 574..

ರುದ್ರಸ್ಮರಣಮಾತ್ರೇಣ ಮಹಾಪಾತಕಕೋಟಯಃ .
ವಿನಶ್ಯಂತ್ಯನಲಕ್ರಾಂತಾಃ ಶಲಭಾ ಇವ ತತ್ಕ್ಷಣೇ .. 575..

ತಾವದೇವ ಹಿ ಪಾಪಾನಿಯಾವನ್ನ ಸ್ಮರ್ಯತೇ ಶಿವಃ .
ಸ್ಮೃತೇ ಶಿವೇ ಪಾತಕಾನಿ ವಿನಶ್ಯಂತಿ ಬಹೂನ್ಯಪಿ .. 576..

ಅಶೈವಾ ಯೇ ಭವಿಷ್ಯಂತಿ ತೇ ಮಹಾಪಾತಕಾಲಯಾಃ .
ಪಾಪಾನಿ ಸ್ವಾಲಯಂ ತ್ಯಕ್ತ್ವಾ ತಿಷ್ಠಂತಿ ನ ಕದಾಚನ .. 577..

ಪುಣ್ಯಾಲಯೇಷು ಶೈವೇಷು ಪುಣ್ಯಾನ್ಯೇವ ನ ಸಂಶಯಃ .
ನ ತಿಷ್ಠಂತಿ ಹಿ ಶೈವೇಷು ಪಾತಕಾನಿ ಕದಾಚನ .. 578..

ಪುಣ್ಯೈಕನಿಲಯಃ ಶೈವೋ ನಾಶ್ರಯಃ ಪುಣ್ಯಪಾಪಯೋಃ .
ಪುಣ್ಯಪಾಪಾಶ್ರಯೋ ನೈಕಸ್ತೇಜಸ್ತಿಮಿರಯೋರಪಿ .. 579..

ಯದಾಯತ್ರೋಜ್ಜ್ವಲಂ ತೇಜೋ ನ ತತ್ರ ತಿಮಿರಂ ತದಾ .

ತತೋ ಯದಾಯತ್ರ ಪುಣ್ಯಂ ತದಾ ತತ್ರ ನ ಪಾತಕಂ .. 580..

ತತೋ ಯದಾಯತ್ರ ಪುಣ್ಯಂ ತದಾ ತತ್ರ ನ ಪಾತಕಂ .

ಮೃದ್ಘಟೇ ಸಂಗೃಹೀತಸ್ಯ ಜಲಸ್ಯ ಕ್ಷರಣಂಯಥಾ .. 581..

ತಥಾ ಶೈವಕೃತಾಘಾನಿ ಕ್ಷರಂತ್ಯೇವ ಕ್ಷಣೇ ಕ್ಷಣೇ .

ಅದ್ಯಪ್ರಭೃತಿ ಭೋ ವಿಪ್ರ ಶೈವೋ ಭೂತ್ವಾ ಶಿವಂಯಜ .. 582..

ಶಿವಃ ಶೈವಕೃತಾಂ ಪೂಜಾಂ ಪ್ರೀತ್ಯಾ ಗೃಹ್ಣಾತಿ ಸಾದರಂ .

ಶೈವೋ ಭೂತ್ವಾ ಬಿಲ್ವಪತ್ರೈರ್ಯಃ ಪೂಜಯತಿ ಶಂಕರಂ .. 583..

ಸರ್ವಪಾಪವಿನಿರ್ಮುಕ್ತೋ ಭುಕ್ತಿಂ ಮುಕ್ತಿಂ ಚ ವಿಂದತಿ .

ಶಿವಲಿಂಗಾರ್ಚನೇನೈವ ತುಷ್ಟೋ ಭವತಿ ಶಂಕರಃ .. 584..
ಸಂತುಷ್ಟಃ ಪಾರ್ವತೀನಾಥಃ ಪ್ರಯಚ್ಛತ್ಯೇವ ವಾಂಛಿತಂ .

ಶೈವೋ ಭೂತ್ವಾ ಮಹಾದೇವಂ ಪೂಜಯ ಶ್ರದ್ಧಯಾನ್ವಹಂ .. 585..

ಶಿವಪೂಜಾಂ ಕುರು ಪ್ರೀತ್ಯಾ ಪಾತಕೇಭ್ಯೋ ಭಯಂ ತ್ಯಜ .

ಕರ್ಮಣಾ ಮನಸಾ ವಾಚಾ ಭವಾನೀರಮಣಂಯಜ .. 586..

..ಇತಿ ಶಿವರಹಸ್ಯಾಂತರ್ಗತೇ ದ್ವಿಜಪ್ರೋಕ್ತಂ ಶಿವಾರ್ಚನೋಪದೇಶಂ 3ಸಂಪೂರ್ಣಂ
..

- .. ಶ್ರೀಶಿವರಹಸ್ಯಂ .ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 23. 571-586..
- .. shrIshivarahasyam . ugrAkhyaH saptamAMshaH . adhyAyaH 23 . 571-586..

Notes:

Dvija ದ್ವಿಜ delivers a detailed Upadeśaಉಪದೇಶ about the merits worship of Rudra-

Śiva ರುದ್ರ-ಶಿವ.

